
СТРАШНЫ “ПАДАРУНАК”
На  днях  на  тэрыторыю 

расійскай амбасады былі закі
нуты дзве бутэлькі з запальнай 
сумессю. Адна з іх патрапіла ў 
салон  аўтамабіля,  які  цалкам 
згарэў.  Як  паведаміў  кіраўнік 
прэсавай службы ГУУС Мінска 
Аляксандр  Ластоўскі,  “мярку
ецца, што хуліганскія дзеянні, 
якія выразіліся ў кіданні дзвюх 
бутэлек  з  запальнай  сумессю, 
здзейснілі  два  зламыснікі.  За
раз ідзе іх пошук”.

Самае  цікавае,  што  гэтае 
больш чым дзёрзкае злачынс
тва здарылася ў ноч з 30 на 31 
жніўня — у дзень нараджэння 
кіраўніка дзяржавы. Да апош
няга  часу  днём  народзінаў 
першай асобы дзяржавы лічы
лася 30 жніўня, але 31 жніўня 
стала  вядома,  што  на  самай 
справе  Аляксандр  Лукашэнка 
нарадзіўся  ў…  гэты  дзень.  31 
жніўня нарадзіўся і яго малод
шы сын Мікалай.

Як  бы  там  ні  было,  але 

злачынцы  быццам  бы  спе
цыяльна  кінулі  бутэлькі  з 
“кактэйлем  Молатава”  на  тэ
рыторыю  расійскай  амбаса
ды,  вырашыўшы  такім  чынам 
“павіншаваць”  беларускага 
прэзідэнта. 

ПРЭЗІДЭНЦКУЮ 
КАМПАНІЮ ПАЧАЛА 
БЕЛАРУСЬ?  
ЦІ ЎСЁ Ж РАСІЯ?

Рэакцыя  расійскага  боку 
не  прымусіла  сябе  доўга  ча
каць.  Старшыня  ліберальна
дэмакратычнай  партыі  Расіі 
Уладзімір  Жырыноўскі,  вядо
мы франдзёр  і пракрамлёўскі 
ньюсмэйкер,  выказаўся  ва 
ўласцівай яму манеры: “Спро
ба падпаліць пасольства Расіі, 
ва  ўсякім  выпадку  нанесці 
ўрон,  —  гэта  пачатак  перад
выбарнай барацьбы Лукашэн
кі.  Магчыма,  не  ён  сам  гэта 
запланаваў,  але  з  яго  штаба 
вырашылі абвастрыць адносі
ны з Расіяй”.

Некаторыя беларускія палі
толагі вылучылі цалкам супра
цьлеглую версію. 

ПАЧЫНАЮЦЬ 
ФІЛЬТРАВАЦЬ  

ІНТЭРНЭТ
Ад 1 верасня інтэрнэт-

правайдары абавязаны 
былі запусціць сістэмы 
абмежавання доступу да 
пэўных інтэрнэт-рэсурсаў.

Гэта  робіцца  па  загадзе 
Аператыўнааналітычнага 
цэнтра  (ААЦ)  пры  прэзі
дэнце,  а  таксама  згодна  з 
пастановай  Мінсувязі  ад  29 
чэрвеня.

У  абавязковым  парадку 
правайдары  абавязаны  абмя
жоўваць  доступ  да  пэўнай  ін
фармацыі дзяржорганам, а так
сама  арганізацыям  адукацыі  і 
культуры. Усім астатнім групам 
карыстальнікаў  такія  паслугі 
аказваюцца па іх запыце.

Пад  забарону  да  распаў
сюду трапляюць: экстрэмісц
кія матэрыялы, парнаграфіч
ныя  матэрыялы,  звесткі  пра 
незаконны  абарот  зброі  і 
боепрыпасаў;  інфармацыя, 
якая  садзейнічае  гандлю 
людзьмі, прапаганда гвалту.

Складаннем чорнага спіса 
займаецца  Дзяржаўная  інс
пекцыя  па  электрасувязі  на 
падставе  рашэнняў  “кіраўні
коў Камітэта дзяржкантролю, 
Генеральнай  пракуратуры, 
ААЦ,  рэспубліканскіх  орга
наў дзяржкіравання”.

Фільтраваць  забароне
ную  інфармацыю  будуць  не 
зважаючы  на  месцазнаход
жанне  забароненых  сайтаў, 
а  таксама  віды  доступу  ў  ін
тэрнэт, адзначае БелаПАН.

Пакуль  невядома,  якія 
канкрэтна  сайты  будуць 
блакіравацца.

SVABODA.ORG

БЕЛАРУСКАЯ ГАЗЕТА

КАМУ ДАСПАДОБЫ СМАК 
“КАКТЭЙЛЯ МОЛАТАВА”

“Кактэйль Молатава”  —  агульная  назва  найпрасцейшых 
вадкасных запальных бомбаў. Дзякуючы лёгкасці прыгатаван
ня  “кактэйль  Молатава”  з’яўляецца  распаўсюджанай  зброяй 
партызанскай і вулічнай войнаў. Вытворчасць, продаж і заклікі 
да распаўсюджвання ў многіх краінах забаронены.

Паводле фінскай версіі, храналагічна больш ранняй, тэрмін 
з’явіўся  ў  час  савецкафінскай  вайны.  У  разгар  вайны  савец
кая авіяцыя пастаянна бамбіла Хельсінкі. Між тым Молатаў у 
адным са сваіх радыёвыступаў заявіў, што Савецкі Саюз ажыц
цяўляе  не  бамбардзіроўку  Фінляндыі,  а,  хутчэй,  дастаўляе 
прадукты фінам,  якія  галадаюць. Фіны  адразу  сталі  называць 
савецкую  авіяцыйную  бомбу  РРАБ3  “хлебны  кошык  Молата
ва”, а касетныя бомбы — “хлебніцамі Молатава”. Бомба была 
дыўжынёй 2,25 метра, дыяметрам 0,9 метра і змяшчала 60 ма
ленькіх запальных бомбаў. Фінская ж армія, у сваю чаргу, ста
ла па аналогіі называць свае бутэлькі з запальнай сумессю (да 
гэтага “polttopullo”, або даслоўна — “бутэлька, якая гарыць”) 
“кактэйлем Молатава”.

 ДА ВЕДАМА

Вядомы кактэйль можа і прывесці да вядомых наступстваў

У адносінах да беларуска-расійскіх “войнаў” 
слова “вайна” ўжо можна пісаць без двукосся?

Апытанне

АЛЯКСАНДР КЛАСКОЎСКІ, АНАЛІТЫК: 

“УРАД СІДОРСКАГА СТАНЕ АХВЯРНЫМ КАЗЛОМ ПАСЛЯ 
ПРЭЗІДЭНЦКІХ ВЫБАРАЎ”.

—  Да  прэзідэнцкіх  выбараў  Сідорскі  ўтрымаецца  на  сваёй 
пасадзе,  таму  што  цяперашнія  разборы  палётаў  з  пагрозамі 
на адрас урада — гэта традыцыйны піяраўскі спектакль перад 
выбарамі.  Гэты  спектакль  ладзіцца  па  знаёмай  схеме:  строгі, 
але  справядлівы  цар  і  кепскія  баяры,  якія  “завальваюць”  яго
ныя грандыёзныя планы. Разам з тым, я думаю, лёс гэтага ўрада 
практычна  прадвырашаны,  бо  непазбежная  дэфармацыя  эка
номікі  праз  штучны  заробак  да  сакральных  пяцісот  долараў.  І 
калі гэта пачне вылазіць бокам, то пасля выбараў спатрэбяцца 
персоны на ролю ахвярных казлоў. Няцяжка прадбачыць, якія 
гэта будуць персоны. Дзеля справядлівасці мушу сказаць, што 
справа не ў адным піяры, а ў тым, што сапраўды ўжо падпіраю
ць рэформы эканомікі. Масква закрыла кран. А каб “праклятыя 
буржуіны”  далі  грошы,  трэба  ладзіць  эканамічныя  рэформы.  І, 
канечне, тут патрэбны не “саўковыя” ўрадавыя кадры, а людзі з 
больш прагрэсіўным мысленнем. І з гэтага гледзішча ператрэс
ванне ўрада непазбежнае.

СТАНІСЛАЎ БАГДАНКЕВІЧ, ЭКС-СТАРШЫНЯ НАЦЫЯНАЛЬ-
НАГА БАНКА РБ: 

“АБ’ЕКТЫЎНЫХ ПРЫЧЫН ДЛЯ ЗАМЕНЫ ПРЭМ’ЕРА 
НЯМА”.

—  Хутчэй  за  ўсё,  утрымаецца.  Тое,  што  некаторыя  ўбачы
лі  ў  Сідорскім  незалежнага  прарасійскага  кандыдата,  —  гэта 
несур’ёзна.  Але  Лукашэнка  не  зусім  адэкватна  можа  гэта  ўс
прыняць. А так Сідорскі праўдамі  і няпраўдамі верна служыць 
Лукашэнку.  Я  сумняваюся,  што  яго  памяняюць.  Аб’ектыўных 
прычын для яго замены няма. На самай справе, нейкі прагрэс 
у эканоміцы намеціўся. Прынамсі я так мяркую па росце валют
най  выручкі  сёлета  ва  ўмовах  зніжэння  экспарту  ў  Еўрапейскі 
саюз. У Расію і ва Украіну экспарт павялічыўся. Кепскага ў эка
номіцы шмат, але не да такой ступені, што можна раптам палеп
шыць становішча шляхам змены прэм’ерміністра. Ён выконвае 
праграмную лінію Лукашэнкі на сто працэнтаў — як яго можна 
здымаць? Калі б ён адважыўся на рэформы, на буйную прываты
зацыю дзеля прыцягнення інвестыцый…

РЫГОР КАСТУСЁЎ, ПАЛІТЫК (БНФ): 

“УСЯГО ТОЛЬКІ ВЫКАНАЎЦА ЗАГАДАЎ…”.
— Сідорскі, відаць, сам не рады, што яго прозвішча патрапі

ла ў спісы палітыкаў. На маю думу, як палітык ён з сябе нічога 

не ўяўляе. Гэта чалавек, які не можа прымаць самастойныя ра
шэнні.  А  вось  пасля  выбуху  на  тэрыторыі  амбасады  Расіі,  ду
маю, у многіх паляцяць галовы. Пасля сённяшніх падзей сіла
выя  структуры,  напэўна,  атрымаюць  новых  кіраўнікоў.  Можа, 
гэта нейкім чынам зачэпіць і Сідорскага. Хаця ён выконвае тое, 
што  яму  загадваюць.  Як  добры  выканаўца  ён  можа  мець  ста
ноўчую ацэнку.

АНАТОЛЬ ЛЯБЕДЗЬКА, СТАРШЫНЯ АГП: 

“ПАДСТАВІЦЬ ПЛЯЧО ПРЭМ’ЕРУ МОГУЦЬ І ПА-ЗА МЕЖА-
МІ КРАІНЫ”.

— Лукашэнка вымушаны ўтрымліваць побач з сабой Сідор
скага,  бо  калі  ён  яго  адпусціць,  той  можа  пайсці  ў  аўтаномнае 
палітычнае плаванне. А то раптам апазіцыя скажа: “Сідорскі — 
наш адзіны кандыдат”. І што тады рабіць з ім? Тут яшчэ могуць 
падставіць  плячо  Сідорскаму  і  за  межамі  Беларусі.  Так  што  не 
трэба  ствараць  сабе  праблемы  перад  выбарчай  кампаніяй,  а 
вось пасля выбараў, хутчэй за ўсё, Сідорскага могуць выправіць. 
Ну, не туды, куды Макар цялят не ганяў, але ўсё ж такі могуць 
перакласці на яго адказнасць за тыя праблемы, якія з’явяцца ў 
эканамічнай і сацыяльнай сферы. А тое, што яны будуць, не вы
падае сумнявацца.

АЛЕНА, ПРАДПРЫМАЛЬНІЦА: 

“ПАЛІТЫК СІДОРСКІ — ГЭТА СМЕШНА”.
—  Сідорскіпалітык  —  гэта  смешна.  Як  смешна  і  тое,  што 

яго  “раздуваюць”  да  буйной  палітычнай  фігуры.  Ён,  сам  таго 
не жадаючы, стаў снарадам расійскай інфармацыйнай вайны. 
Сідорскі,  гледзячы  па  ім,  зусім  не  рады  такой  увазе  да  сваёй 
персоны.  Нават  на  нарадах  у  Лукашэнкі  трасецца,  як  асінавы 
ліст.  А  самае  смешнае  —  рэўнасць  Лукашэнкі  да  “палітыка” 
Сідорскага,  якога  проста  падстаўляюць  у  гэтай  сітуацыі.  Ён 
ніколі не адважыцца на палітычны крок, хоць для Масквы Сі
дорскі  —  ідэальны  кандыдат:  ён  і  прадказальны,  і  рускамоў
ны, і прадстаўнік наменклатуры, і не празаходні апазіцыянер, 
які паставіць натаўскія ракеты пад Віцебскам. Але з Сідорскім 
палітычнай кашы не зварыш.

А.Р.Лукашэнка ў час даклада ўрада і Нацбанка аб рабо-
це эканомікі і сацыяльна-эканамічным развіцці:

— ...Я палітык, я павінен думаць пра людзей, а вы павінны 
думаць пра эканоміку і фінансы (звяртаючыся да Сідорскага). 
У вас людзей няма. Забудзьце! У эканоміцы людзі не стаяць за 
грашыма і трактарамі. Вы голы эканаміст. Вы павінны пры-
ходзіць з міністрам фінансаў да мяне і змагацца за кожны ру-
бель, за кожную капейку. І гэта я павінен гаварыць, што там 
за імі стаяць людзі.

...У мяне такое ўражанне, што ўрад, які сёння ўносіць 
прапановы, не думае працаваць з 1 студзеня.

 У ТЭМУ

Сяргей Сідорскі, пэўна, і не рады сваёй раптоўнай палітаза-
ванасці

ЦІ ЎТРЫМАЕЦЦА С. СІДОРСКІ 
НА СВАЁЙ ПАСАДЗЕ?

Напрыклад,  як  піша  расій
ская “Незалежная газета”, “га
лоўны  рэдактар  дзяржаўнага 
часопіса  “Беларуская  думка” 
Вадзім  Гігін  лічыць,  што  пра
вакацыю ажыццявілі расійскія 
спецслужбы  для  “нагнятання 
напружанасці паміж краінамі”. 
Больш за тое, на думку В.Гігіна, 
“спецаперацыяй”  на  тэрыто
рыі  расійскага  пасольства  ўс
ходняя  суседка  пачала  прэзі
дэнцкую кампанію ў Беларусі, 
для перамогі ў якой у яе няма 
ніякіх шансаў”.

Больш лагодныя ў сваіх ка
ментарах  да  гэтага  здарэння 
былі  міністэрствы  замежных 
спраў абедзвюх краін.

Беларускі  МЗС  выказаўся 
наступным  чынам:  “Мы  з  за
непакоенасцю  і  абурэннем 
успрынялі  інфармацыю  аб 
здарэнні  ў  пасольстве  Расій
скай  Федэрацыі.  Гэтая  зла
чынная  выхадка  накіравана 
супраць разумнага сэнсу і бе
ларускарасійскіх адносін”.

Расійскі  МЗС  адрэагаваў 
так:  “Расійскі  бок  настойвае 
на  правядзенні  аператыўнага 
і дбайнага расследавання ўсіх 
абставін  дадзенага  здарэння, 
выяўленні  і  пакаранні  аргані
затараў і выканаўцаў злачынс
тва”.

Дырэктар  Інстытута  краін 
СНД  намеснік  старшыні  камі
тэта  краін  Дзярждумы  РФ  па 
справах  СНД  Канстанцін  За
тулін  упэўнены,  што  ў  “Бела
русі  дастаткова  жорсткі  ўнут
раны  парадак,  а  пасольства 
РФ  ахоўваецца  і  адсочваецца 
больш чым прыдзірліва. Скла
дана  сказаць,  у  чым  канчат
ковая  задумка,  але  ясна,  што 
гэтая падзея дае падставу для 
пытанняў і адказаў”.

ВАРАЖБА НА КАФЕЙНАЙ 
ГУШЧЫ

Як  сказаў  для  “ТіЦ”  гене
раллейтэнант  міліцыі  ў  ад
стаўцы  Мечыслаў Грыб,  пра 
ўзмоцненую  ахову  расійскага 
пасольства да нядаўняга часу 
можна казаць толькі з пэўнай 
нацяжкай:  “Я  часта  езджу  на 
дачу  міма  пасольства  Расійс
кай Федэрацыі і магу сказаць, 
што  нейкіх  кардонаў  аховы 
там не назіраецца. Так, 12 ча
лавекі. Так што ўначы спакой
на  нехта  мог  падысці  да  той 
агароджы і запусціць бутэльку 
з  “кактэйлем  Молатава”.  На

конт таго, хто гэта мог зрабіць, 
не  магу  сказаць.  Гэта  будзе 
нагадваць  варажбу  на  кафей
най гушчы. Маглі закінуць тыя 
бутэлькі  і проста з хуліганскіх 
памкненняў”.

ТОЛЬКІ НЕ АПАЗІЦЫЯ
Палітолаг  Віктар Чарноў 

выданню “Тут і цяпер” сказаў, 
што “ў любым выпадку гэта не 
магла  зрабіць  апазіцыя”:  “Яна 
ў нас талерантная і цярплівая. 
У свой час нешта гаварылі пра 
Беларускую  вызваленчую  ар
мію,  але  ўжо  доўгі  час  пра  яе 
нічога  не  чуваць.  І  нават  калі 
б  яна  гэта  зрабіла,  то  абавяз
кова паведаміла б пра гэта на 

ўвесь  свет.  Таму  што  каштоў
насць такіх акцый — менавіта 
ў галоснасці”.

Атрымліваецца,  што  перад 
выбарамі павесіць адказнасць 
за  выбух  на  апазіцыю  будзе 
вельмі цяжка.

На  думку  В.Чарнова,  і  на 
расійскія спецслужбы тут так
сама  не  падае  чорная  пляма: 
“Навошта ім гэта рабіць? Расія 
выдатна разумее, што на гэты 

раз  памяняць  прэзідэнта  ў 
Беларусі  не  атрымаецца  — 
патрэбны  вялізныя  рэсурсы. 
І  нават  калі  яны  з’явяцца  ў 
цяперашняй  сітуацыі,  то  пой
дуць, хутчэй за ўсё,  “у пясок”. 
Фактычна  інфармацыйную 
прастору  Беларусі  кантралюе 
адна сіла. У 2001 годзе падчас 
прэзідэнцкай  кампаніі  прыяз
джала  сюды  вядомая  расійс
кая  кампанія  “Нікола  М”.  Дык 
яна адразу адмовілася праца
ваць, матывуючы гэта наступ
ным:  “У  вас  (апанентаў  улады 
—  В.А.)  няма  тэлебачання,  і 
нам  тут  няма  чаго  рабіць.  Да 
таго ж я перакананы, што пра
расійскіх  сіл,  або  так  званай 
“пятай  калоны”,  якая  можа 
“зламаць” А.Лукашэнку, тут не 
назіраецца”.

НЕЗАМЕЦЕНЫ РАСІЙСКІ 
СЛЕД

Праўда,  так  не  думае  сам 
А.Лукашэнка:  “Гэты  абвінава
чвальны тон вестуноў Крамля 
гаворыць аб тым, што праваа
хоўным органам трэба ўважлі
ва  паглядзець  на  гэты  інцы
дэнт.  Хутчэй  за  ўсе,  ён  быў  ім 
патрэбен для таго, каб паказа
ць: вось, бачыце, які там урад? 
Лукашэнка,  які  ледзь  не  сам 
учыніў гэты тэракт, як яны яго 
называюць;  і  падпалілі  аўта
мабіль  расійскай  амбасады... 
Падонкі і нягоднікі”.

Палітолаг  Ігар Шэйда 
збольшага  падзяляе  мерка

ванне  беларускага  лідара. 
Вось  што  ён  сказаў  нашаму 
выданню:  “Сапраўды,  ніякіх 
выгод  з  гэтых  выбухаў  нашы 
ўлады не маюць — наперадзе 
вельмі  складаныя  перамовы 
з  РФ  па  нафце  і  газе,  а  такса
ма  па  фарміраванні  адзінай 
мытнай  прасторы.  А  вось  у 
цяперашнюю  кампраматную 
лінію  расійскага  кіраўніцтва 
ў  адносінах  да  беларускага 
лідара  выбухі  кладуцца  ледзь 
не ідэальна. Тым больш патэн
цыяльна  ажыццявіць  гэтую 
акцыю  расіянам  было  вельмі 
лёгка —  і  тэхнічна,  і арганіза
цыйна”.

Неабходна  нагадаць,  што 
ў  выбуху  з  3  на  4  ліпеня  2008 
года  ў  Мінску,  калі  пацярпелі 
каля  50  чалавек,  беларускія 
ўлады  былі  схільныя  бачыць 
менавіта  расійскій  след.  Але 
вінаватых  так  і  не  знайшлі, 
хоць  і  дайшлі  да  пагалоўнай 
дактыласкапіі  ледзь  не  ўсяго 
мужчынскага насельніцтва Бе
ларусі.

ЦЬМЯНЫЯ НАМЁКІ?
Праўда, тады гуляла версія 

і  пра  магчымае  дачыненне 
каманды  А.Лукашэнкі  да  таго 
выбуху  —  маўляў,  так  было 
больш зручна скінуць “усёма
гутнага”  Віктара  Шэймана  з 
яго камандай.

Цяпер  жа,  разважаючы 
аб  вытоках  выбуху  ў  расійс
кай  амбасадзе,  сярод  іншых 
гучыць  версія  такога  кштал
ту:  расіянам  намякаюць  “как
тэйлевымі”  выбухамі  —  калі 
не  падтрымаеце  Лукашэнку, 
будзеце  мець  справу  з  нацы
яналістамі без тармазоў. 

Як сказаў  Ігар Шэйда, такія 
намёкі  занадта  рызыкоўныя  і 
вельмі цьмяныя, таму і не вар
тыя асаблівай увагі. Што назы
ваецца, пажывём — пабачым.

Адно  можна  сказаць:  мер
каванне  прэсавага  сакратара 
дзяржаўнага  сакратара  саюз
най  дзяржавы  Баларусі  і  Расіі 
Івана Макушонка аб тым, што 
інцыдэнт  не  адаб’ецца  на  ад
носінах  Масквы  і  Мінска,  як 
мінімум, вельмі спрэчны.

ВІКТАР АЛЯШКЕВІЧ

Тэма нумара
Заканчэнне.   
Пачатак на стар. 1

КАМУ ДАСПАДОБЫ СМАК 
“КАКТЭЙЛЯ МОЛАТАВА”

Атрымліваецца, што 
перад выбарамі павесіць 
адказнасць за выбух на 
апазіцыю будзе вельмі 

цяжка.

Расійская амбасада ў Мінску “кактэйлевай” атакі яшчэ не 
ведала да ночы з 30 на 31 жніўня

Аляксандр Лукашэнка раскрыты-
каваў работу ўрада і Нацыяналь-
нага банка. Паводле кіраўніка 
дзяржавы, яны правалілі 
выкананне найважнейшых пара-
метраў сацыяльна-эканамічнага 
развіцця краіны.

Падчас справаздачы ўраду і Нац
банку, што адбылася 27 жніўня, Аляк
сандр  Лукашэнка  дэфакта  прызнаў 
крах  эканамічнай  праграмы  пяці
годкі,  якая  была  зацверджана  на 
пачатку 2006 года так званым усебе
ларускім народным сходам. Кіраўнік 
дзяржавы  сцвярджае:  “У  студзені 
— ліпені 2010 года практычна правалена 
выкананне  найважнейшых  параметраў 
па асноўных мэтавых паказчыках прагно
зу  (сацыяльнаэканамічнага  развіцця  — 
заўв.рэд.)  Намечанае  не  дасягнута  ні  па 
прамысловай вытворчасці, ні па выпуску 
сельскагаспадарчай  прадукцыі,  ні  па  ін
вестыцыях у асноўны капітал, ні па іншых 
найважнейшых паказчыках”.

Цягам  апошніх  гадоў  улады  імкнуліся 
стварыць такое ўражанне, што нібыта Бе
ларусь — гэта сапраўдны рай для замеж
ных  бізнесоўцаў.  Аднак  тыя  не  ацанілі 
высілкаў  чыноўнікаў.  Як  прызнаў  Лука
шэнка,  у  краіну  фактычна  не  прыцягва
юцца іншаземныя грошы. “Чыстае паступ
ленне  прамых  замежных  інвестыцый  у 
эканоміку краіны склала толькі 20,4% ад 
мінулагодняга ўзроўню”, — сумна канста
тавала першая асоба дзяржавы.

Не абмінуў увагай Лукашэнка і адмоўнае 

знешнегандлёвае сальда, якое за першыя 7 
месяцаў года склала ажно 3 мільярды дола
раў. “Калі раней прадпрыемствы з’яўляліся 
асноўнымі  пастаўшчыкамі  валюты,  то  ця
пер  становішча  змянілася  з  дакладнасцю 
да наадварот”, — абураўся ён.

Такім  чынам,  эканамічнае  становішча 
Беларусі  пагаршаецца.  І  падставы  для 
такіх высноў ужо даюць не толькі разлікі 
незалежных  эканамістаў,  але  і  сказанае 
кіраўніком дзяржавы.

Чаму  так  атрымліваецца?  Адна  з 
прычын вынікае з сенсацыйнай заявы на
месніка  кіраўніка  прэзідэнцкай  адмініст
рацыі  Леаніда  Анфімава:  “Час  спыніць 
паляванне на бізнес”.

Сенсацыя палягае найперш у тым, што 
афіцына  прызнаны  сам  факт  таго,  што  ў 
Беларусі  вядзецца  паляванне  на  бізнес. 

Вялікім сакрэтам гэта не было ніколі: 
турмы  і  калоніі  перапоўнены  прад
прымальнікамі. Аднак чыноўнікі за
ўсёды  сцвярджалі,  што  ўмовы  для 
бізнесу  ў  Беларусі  —  ледзь  не  ідэ
альныя, а за краты трапляюць толькі 
злосныя  парушальнікі  закона.  Ця
пер  высвятляецца  адваротнае,  і  на 
ўзроўні  кіраўніцтва  прэзідэнцкай 
адміністрацыі  гаворыцца,  што  якія 
б захады па павышэнні эфектыўнас
ці  эканомікі  дзяржава  ні  прымала 
б, выніку не будзе, пакуль прадпры
мальніцкая  актыўнасць  будзе  пад 
страхам  крымінальнай  адказнасці 
за прынятыя рашэнні.

Аднак  спадзяванняў  на  тое,  што 
становішча  зменіцца  пры  гэтай  уладзе, 
практычна  няма.  Створаная  Лукашэнкам 
сістэма  няздольная  да  самарэфармаван
ня.  Цяпер  яна  проста  суцяшае  папулісц
кімі заявамі грамадзян краіны напярэдад
ні чарговых прэзідэнцкіх выбараў, сеючы 
ілюзіі наконт магчымасці змен да лепшага 
без змены кіраўніцтва.

Дарэчы,  чаму  за  правал  эканамічнай 
праграмы пяцігодкі атрымліваюць толькі 
ўрад і Нацыянальны банк? А хіба не Аляк
сандр Лукашэнка ў Беларусі знаходзіцца 
на чале дзяржавы? Прычым ужо не 3, не 
5 і нават не 10 гадоў, а больш за 16! Здава
лася б, гэтага часу больш чым дастаткова, 
каб  рэалізаваць  самыя  амбіцыйныя  пла
ны. Калі  ты наогул здольны  іх рэалізава
ць. А калі не, дык ужо даўно надышоў час 
саступіць месца іншым.

ВАЛЯНЦІН СЫЧ
Працяг тэмы чытайце на стар. 5

ДВОЙКА НАПЯРЭДАДНІ 1 ВЕРАСНЯ

З 1 верасня ўступілі ў сілу 
папраўкі, унесеныя ў праві-
лы беларускай арфаграфіі 
і пунктуацыі. Змен няма-
ла, але яны ахопліваюць 
малую частку лексічнага 
запасу.

АКАННЕ НА КАНЦЫ  
ЗАПАЗЫЧАННЯЎ

Пашыраецца  прынцып  пе
радачы  акання  пры  напісанні 
запазычаных  слоў:  трыа, Ва-
тэрлоа.

ЯКАННЕ Ў ЛІЧЭБНІКАХ
Паводле  агульнага  правіла 

перадачы  на  пісьме  якання, 
у  першым  пераднаціскным 
складзе прапанавана пісаць я: 
дзявяты, васямнаццаць.

Ў У ЗАПАЗЫЧАННЯХ
У  большасці  іншамоўных 

слоў ужываецца ў: ва ўніверсі-
тэце, для ўніята, але: траур.

АБРЭВІЯТУРЫ
Скарочаныя часткі абрэвія

тур пішуцца так, як у адпавед
ных поўных словах: галоўурач 
(галоўны),  інтэрпал  (інтэрна
цыянальная  паліцыя),  лінкар 
(лінейны карабель).

СПРЭЧНЫ “ПРЭЗІДЭНТ”
Значнае абмеркаванне вы

клікала напісанне слова прэзі
дэнт. Згодна з новымі правіла
мі,  з  вялікай  літары  трэба 
пісаць  словы  або  спалучэнні 
слоў, якія з’яўляюцца афіцый
нымі  назвамі  асобы  на  высо
кіх  дзяржаўных  і  рэлігійных 
пасадах:  Прэзідэнт Рэспублікі 
Беларусь, Прэзідэнт Расійскай 
Федэрацыі,  а  з  малой  літары 
—  візіт прэзідэнта,  выступ-
ленне старшыні;  але:  выбары 
Прэзідэнта Рэспублікі Бела-
русь.  Дзяржаўная  прэса  ўжо 

некалькі  гадоў  кіруецца  такім 
правілам.

Ё
З 1 верасня таксама дазва

ляецца пісаць Нью-Ёрк (замест 
НьюЙорк),  ёгурт  (йогурт), 
акліматызаваць  (акліма
тызіраваць).

ШТО З КЛАСІЧНЫМ  
ПРАВАПІСАМ?

Што  ж  стане  з  класічным 
правапісам,  паводле  якога  пі
шацца сьнег, газэта?

Да  новаўвядзення  Міна
дукацыі  пачало  рыхтавацца 
яшчэ ў 2008 годзе. Тады асоб
ным выданнем з’явіліся новыя 
“Правілы беларускай арфагра
фіі  і  пунктуацыі”.  Паводле  іх 
выйшлі  “Беларускі  арфагра
фічны  слоўнік”  і  “Сучасны 
рускабеларускі  слоўнік  для 

школьнікаў”.  А  вось  перавы
данне  беларускамоўных  пад
ручнікаў  яшчэ  не  закончы
лася.  Зрабіць  гэта  мяркуюць 
у  бліжэйшыя  дватры  гады. 
Настаўніца  беларускай  мовы 
Зоя П. сказала, што ў іх школе 
яшчэ  няма  кніг  па  літаратуры 
для 8х класаў і па мове для 9х 
класаў.

“Таксама  мы  павінны  на 
ўроках  тлумачыць  змены.  У 
пачатку  кожнага  ўрока  трэба 
праводзіць  “арфаграфічную 
хвілінку”. І ў кожным кабінеце 
мусяць  вісець  стэнды  з  руб
рыкай  “Пішам  правільна”.  Ці 
пасадзейнічаюць  змены  таму, 
што  вучні  пачнуць  рабіць 
менш памылак, Зоя не ўпэўне
на.  “А  ці  абгрунтаваныя  былі 
тыя  змены  ўвогуле,  пабачым 
праз 23 гады”, — сказала яна.

NN.BY

ПІШАМ ПА НОВЫХ ПРАВІЛАХ

Гэты выраз актуальны для падобных 
нарад ужо даўно

“ХАЛОДНАЯ ВАЙНА”?
Прайшла чарговая нарада А.Лукашэнкі 

з кіраўнікамі ўрада і Нацбанка. Звычайна 
ўсе нарады з удзелам кіраўніка дзяржавы 
праходзяць  па  адным  і  тым  ж  сцэнарыі: 
прэзідэнт крычыць на чыноўнікаў, а тыя, 
утаропіўшы  вочы  ў  падлогу  ці  нататнік, 
вінавата маўчаць. Ніхто не апраўдваецца. 
З якімі пачуццямі чыноўнікі ідуць на такія 
нарады і з якімі думкамі альбо праклёна
мі  выходзяць  адтуль  —  хіба  што  аднаму 
Богу вядома.

І  яшчэ  адна  дэталь:  “разумнікі”з  Ад
міністрацыі  прэзідэнта  на  такіх  нарадах 
звычайна “наязджаюць” на тых, хто прад
стаўляе  Савет  Міністраў.  Маўляў,  і  тое 
міністры  робяць  не  так,  і  гэта,  і  тут  пра
маргалі, і там не паспелі. З боку падаецца, 
што амаль кожная з такіх нарад ператва
раецца ледзь не ў сапраўдную “халодную 
вайну” дзвюх структур, якія насамрэч ра
зам павінны рабіць адну і тую ж справу.

Былы  міністр  спорту  і  турызму  Бела
русі Аляксандр Грыгараў гаворыць, што 
на  буйныя  нарады  з  удзелам  кіраўніка 
дзяржавы заўсёды ішоў без пачуцця стра
ху.  Але  стараўся  добра  падрыхтавацца, 
каб  у  выпадку  чаго  адказаць  на  любое 
пытанне.

— Супрацьстаяння паміж Адміністра-
цыяй прэзідэнта і Саветам Міністраў я, 
шчыра кажучы, на сабе асабліва не адчу-
ваў, — узгадвае Аляксандр Уладзіміравіч. 
— Я працаваў з Генадзем Аляксеенкам, які 
быў памочнікам прэзідэнта па пытан-
нях фізічнай культуры, спорту і развіцця 
турызму. Былі, канечне, нейкія моманты, 
але чыста рабочага характару. Такога, 
каб ён мяне вучыў розуму, не было. І “ўз-
дручак” публічных, здаецца, таксама не 
было.

Што тычыцца ўдзелу ў нарадах з 
кіраўніком дзяржавы, то я заўсёды ста-
раўся прыйсці добра падрыхтаваным, бо 
ведаў, што ў любы момант могуць падня-
ць і спытацца. Калі ты валодаеш тэмай, 
то які можа быць мандраж? Іншая спра-
ва, калі лічбы не памятаеш, сітуацыю не 
разумееш. Я лічу, калі чыноўнік падрых-
таваны, тады ён і ўпэўнены ў сабе. Хаця, 
канечне, па-рознаму бывае... Аднак я не 
магу ўзгадаць выпадкі, калі б пасля гэткіх 
нарад нехта з маіх калег бляднеў, хапаўся 
за сэрца, альбо каб у некага рукі трэсліся.

Зразумейце, кожнаму чалавеку непрыем-

на, калі яму выгаворваюць, тым больш на 
публіцы. І ў такіх выпадках, канечне, пэўныя 
хваляванні, эмоцыі прысутнічаюць.

ЦЯРПЕННЕ  
І ПАКОРЛІВАСЦЬ

Па  БТ  не  паказалі,  ці  адказаў  Сяргей 
Сідорскі  Лукашэнку  на  заўвагу  пра  тое, 
што прэм’ер, маўляў, не павінен клапаціц
ца пра людзей, бо яго перш за ўсё павін
ны хваляваць фінансы. Адзін з папярэдні
каў  цяперашняга  кіраўніка  ўрада  Міхаіл 
Чыгір лічыць, што прэм’ер, хутчэй за ўсё, 
праглынуў пачутае.

— За кожным станком і за кожнай ліч-
бай стаяць людзі, — выказвае сваё мер
каванне  Міхаіл  Мікалаевіч.  —  Прычым 
жывыя людзі. І станкі самі не працуюць, 
нават самыя суперсучасныя. Але калі б 
Сідорскі не маўчаў і не трываў, то яго 
даўно ў гэтым крэсле не было б. Увогуле, 
ва ўрадзе сёння засталіся тыя міністры, 
якія здольныя толькі маўчаць і цярпліва 
зносіць усё, што сказана на іх адрас. Там 
няма Станіслава Багданкевіча, які про-
ста падымаўся і казаў тое, што думае. 
Прычым рабіў так у любых абставінах, 
падабалася тое каму ці не. Я таксама 
не маўчаў, а гаварыў, калі з нечым быў не 
згодны. 

“БЛАЖЭННЫ” ПРАКАПОВІЧ — 
АДЗІНЫ ПРАЎДАЛЮБЦА

На  думку  былога  кіраўніка  канцэрна 
“Амкадор”,  вядомага  эканаміста  Васіля 
Шлындзікава, і ў цяперашнім урадзе ёсць 
чалавек, які не баіцца казаць тое, што ду

мае.  Гэта  кіраўнік  Нацыянальнага  банка 
Пётр Пракаповіч,  які  не  раз  выступаў 
на  нарадах  з  удзелам  урада  і  кіраўніка 
дзяржавы.  І  пад  некаторымі  ягонымі 
словамі  маглі  б  падпісацца  нават  самыя 
заўзятыя  апазіцыянеры.  Жартуюць,  што 
да яго і прэзідэнт вымушаны прыслухоў
вацца,  бо  Пётр  Пятровіч  у  любы  момант 
можа “абваліць” рубель.

— Уласна кажучы, сёння большасць 
чыноўнікаў, у тым ліку і самыя высокія, 
ні на што не ўплываюць,  —  гаворыць 
В. Шлындзікаў. —  А калі нехта і ўплы-
вае, дык гэта Пётр Пракаповіч. Ён можа 
ўздзейнічаць праз фінансавую сістэму. 
А астатнія... ствараюць умовы для па-
гаршэння эканамічнай сітуацыі. Былыя 
выпускнікі “наргаса” рыхтуюць усялякую 
лухту для вялікіх кіраўнікоў, якія потым 
усе гэтыя дакументы падпісваюць.

А што тычыцца Пятра Пракаповіча, 
то ў яго на твары заўсёды добразычлівая 
ўсмешка, ён заўсёды такі... Як блажэнны. 
А хто блажэннага пакрыўдзіць? Блажэн-
ны можа і крытыкаваць, і праўду казаць, 
якой бы яна ні была. Пракаповіч — гэта 
чыноўнік з найбольш разумнымі выказ-
ваннямі і прапановамі.

МАРЫНА МІТ

ЧАМУ РАСІЙСКАЯ ПРАПАГАНДА  
НЕ ДАСЯГНУЛА СВАЁЙ МЭТЫ

На свядомасць нашых чыноўнікоў 
не надта дзейнічаюць расійскія 
інфармацыйна-прапагндзісцкія ак-
цыі. Чаму? Адказ шукайце ў гэтым 
артыкуле. 

Візуальных  змен  у  паводзінах  бе
ларускіх  чыноўнікаў  падчас  апошняй 
нарады  не  назіраецца.  Гэта  значыць, 
што расійская прапаганда не дасягнула 
сваёй мэты паўздзейнічаць на беларус
кую наменклатуру. Так лічыць палітолаг 
Юрый Чавусаў.

— Існуе меркаванне, што фільмы 
“Хросны бацька”, а таксама некаторыя 
іншыя перадачы расійскага тэлебачан-
ня апошняга часу былі адрасаваны ў 
першую чаргу беларускай наменклату-
ры,  —  гаворыць  Чавусаў.  —  Не змест 
фільмаў меў значэнне, а сам знак, што 
Аляксандр Рыгоравіч больш не карыс-
таецца падтрымкай Крамля. Мерка-
валася, што гэта паспрыяе з’яўленню 
адкрытай нязгоды сярод чынавенства. 
Зразумела, што “скляпаць” змову за 
пару месяцаў не атрымаецца — для 
гэтага патрабуецца больш тонкая 
праца. А вось дэманстратыўнае не-
падпарадкаванне такім чынам можна 
было выклікаць, бо легітымнасць на-
шага рэжыму трымаецца ў асноўным 
на тым, што ўсе прызнаюць правады-
ра правадыром. Але мы бачым, што ўсе 
чыноўнікі сядзяць як мышы пад венікам, 
таму што адчуваюць: у гэты чарговы 
лёсавызначальны этап для краіны з лю-
бымі франдзёрамі цырымоніцца ніхто 
не будзе. 

МЕРКАВАННЕ ПАЛIТОЛАГА

У сваёй прапагандзе расіяне нярэдка 
сапраўды не надта пераборлівыя

Паўстагоддзя назад, 29 жніў-
ня 1960 года, XVII Алімпійскія 
гульні ў Рыме прынеслі 
Беларусі першы залаты 
алімпійскі медаль. Трыумфа-
тарамі сталі канаісты Леанід 
Гейштар і Сяргей Макаранка. 
якія назаўжды ўпісалі свае 
прозвішчы ў летапіс айчын-
най гісторыі.

ПЕРАМОГА, ЯКОЙ МАГЛО 
НЕ БЫЦЬ

Беларуская  каноэдвой
ка  не  мела  сабе  роўных  на 
дыстанцыі  1000  метраў.  Як 
гэта было?

“Спаборніцтвы  весляроў 
праходзілі  на  возеры  Альба
на, што за 26 км ад Рыма. Па
пярэдні  заезд  мы  выйгралі 
лёгка і адразу ўвайшлі ў фінал, 
—  распавядаў  карэспандэн
ту  “ТіЦ”  гамяльчанін  Леанід 
Гейштар.  —  У  вырашальны 

дзень настрой было прыўзня
ты, адчуваўся лёгкі спаборніц
кі мандраж. Хтосьці з саперні
каў  зрабіў  фальстарт.  Пасля 
паўторнага сігналу мы адразу 
пайшлі ў адрыў і паступова да
вялі яго да 10 метраў. Калі да 
фінішу  кіламетровай  дыстан
цыі  заставалася  метраў  60, 
Макаранка  раптам  "праваліў
ся"  —  паставіў  вясло  верты
кальна  і  "прабіў"  ваду.  Толькі 
цуд  утрымаў  яго  ў  каноэ.  Як 
выявілася пазней, напярэдад
ні Сяргей затэмпературыў, але 
сказаў  аб  гэтым  толькі  пасля 
гонкі.  Мы  фінішавалі  першы
мі,  амаль  на  чатыры  секунды 
наперадзе  італьянцаў. Медалі 
нам уручаў сам прэзідэнт Між
народнага  алімпійскага  камі
тэта  Эверы  Брэндэдж.  Потым 
мы  праплылі  ў  каноэ  перад 
бітма  набітымі  25тысячнымі 
трыбунамі.  Людзі  кідалі  нам 
кветкі…”.

Самае  цікавае,  што  пер
шага  алімпійскага  золата  для 
беларускага  спорту  магло  б  і 
не быць. Пра гэта цяпер не лю
бяць узгадваць, але перад са
мым адлётам у Рым беларускі 
тандэм ледзь было не пакінулі 
дома. Прычына — “пятая гра
фа”  і  “немілагучнае”  прозвіш
ча Леаніда Гейштара.

"Нас  пратрымалі  ў  напру
жанні чатыры дні. Падымаліся 
а  шостай  раніцы  і  спяшаліся 
трэніравацца на Масквураку. 
Тады  мы  нічога  не  разумелі, 
а ўжо потым мне сказалі, што 
"кадэбэшнікаў"  насцярожыла 
маё прозвішча  і тое, што я не 
быў  ні  камуністам,  ні  камса
мольцам",  —  прыгадваў  алім
пійскі чэмпіён.

Яшчэ  тры  гады  Гейштару  і 
Макаранку не было роўных на 
веславальных  каналах  свету. 
А  вось  потым  яны  пасварылі
ся і паасобку не здолелі дасяг
нуць поспеху.

ТРАГІЧНЫ ЛЁС  
АЛІМПІЁНІКАЎ

Усяго праз дзень перамож
ны зачын беларускіх канаістаў 
прадоўжыў  мінскі  дужаннік 
класічнага  стылю  Алег Кара-
ваеў, які перамог у паўлёгкай 
вазе.  Трэцюю  перамогу  ў  ак
тыў  зборнай  БССР  у  складзе 

каманды  савец
кіх  рапірыстак 
занесла  фехта
вальшчыца Тац-
цяна Пятрэнка 
(Самусенка).

На  жаль,  лёс 
абоіх  склаўся 
трагічна.  Атлет 
ад  Бога,  пра 
якога  ў  Мінску 
хадзілі  легенды, 
Караваеў  стаў 
таксама  двух
разовым  чэм
піёнам  свету  і 
шасціразовым 
пераможцам  першынства 
СССР.  Аднак  пасля  спорту  ён 
згубіўся ў жыцці, пачаў співац
ца ды памёр у 42 гады.

Таццяна  Самусенка,  якая 
заваявала  на  трох  Алімпіядах 
тры  залатыя  і  адну  срэбную 
ўзнагароды,  стала  ахвярай 
кватэрнага  налёту  ў  1996м. 
Ратуючыся  ад  злодзеяў,  яна 
скокнула з гаўбца  другога па
верха. Пасля цяжкай хваробы 
21  студзеня  2000  года  яе  не 
стала.

ПЕРШЫ БЕЛАРУС-АЛІМ-
ПІЕЦ І ПЕРШЫ МЕДАЛІСТ

Амаль  паўстагоддзя  існа
вала  меркаванне  аб  тым,  што 
летапіс  айчыннага  алімпіз
му  пачынаецца  з  1952  года, 
калі  атлеты  БССР  у  складзе 
зборнай  СССР  дэбютавалі  на 
Гульнях  у  Хельсінкі.  Аднак 
наш  зямляк  спаборнічаў  на 
Алімпіядзе  яшчэ  за  40  год  да 
таго.  Сын  генерала  расійска
га  войска  Альфонса  Румеля  і 
шляхцянкі Марыі Марцінкевіч 
Караль Румель нарадзіўся  ў 
Гродне  ў  1888  годзе.  Караль 
скончыў  Адэскі  кадэцкі  кор
пус,  вайсковую  вучэльню  імя 
Паўлава  і  Акадэмію  мастац
тваў у Пецярбургу, пасля чаго 
паступіў  на  службу  ў  канвой 
цара Мікалая ІІ. 

Гродзенец,  які  фанатычна 
любіў конны спорт, прабіўся ў 
склад зборнай Расіі для ўдзелу 
ў Алімпіядзе 1912 года ў Стак
гольме. Падчас спаборніцтваў 
па канкуры адбыўся інцыдэнт, 
які  назаўжды  патрапіў  у  алім
пійскую  гісторыю.  Румель 
ішоў у лідарах, аднак на апош

нім бар’еры ягоны конь Зяблік 
паваліўся,  прыціснуўшы  са
бой  вершніка.  Нягледзячы  на 
невыносны  боль,  Караль  ус
караскаўся  на  каня  і  скончыў 
дыстанцыю  на  15м  месцы. 
Пасля  фінішу  ён  страціў  пры
томнасць,  а  калі  яго  прывезлі 
ў шпіталь, дактары вызначылі 
5 паламаных рэбраў. Уражаны 
мужным  учынкам  алімпійца, 
шведскі  кароль  Густаў V  зага
даў зрабіць для Румеля адмыс
ловы залаты медаль.

ПЕРШЫ СКУЛЬПТАР- 
АЛІМПІЁНІК

Сёння  мала  хто  ведае,  што 
з 1912 па 1948 год у праграмы 
Алімпійскіх гульняў уваходзілі 
Конкурсы  мастацтваў.  Яны 
ладзіліся  ў  пяці  катэгорыях: 
архітэктура,  літаратура,  му
зыка,  жывапіс  і  скульптура. 
Працы  павінны  былі  быць 
прысвечаныя спорту, а іх аўта
ры  ўзнагароджваліся  такімі  ж 
медалямі, як і спартоўцы.

Гродзенскі  архітэктар 
Юзэф  Клукоўскі,  які  скончыў 
парыжскую  Акадэмію  мастац
тваў і здзейсніў прарыў у поль
скай  архітэктуры  мадэрну, 
заваяваў два медалі ў алімпій
скіх Конкурсах мастацтваў: зо
лата (1932) і срэбра (1936). На 
жаль, амаль усе ягоныя працы 
былі знішчаны ў часе нямецка
га бамбавання. Сам скульптар 
скончыў  жыццёвы  шлях  у  на
цыстоўскім канцлагеры.

РЫГОР ЛУР’Е,  
МІХАСЬ МОШЫН

 Зборная СССР, якая ў трэці 
раз удзельнічала ў летняй 
Алімпіядзе, першынствавала 
як па агульнай колькасці 
ўзнагарод, так і па колькасці 
медалёў кожнай вартасці 
паасобку.
 Савецкія спартсменкі 

выйгралі 15 з 16 магчымых 
медалёў у спартыўнай гім
настыцы, а Ларыса Латыніна 
заваявала 6 узнагарод  
(3 залатыя, 2 сярэбраныя і  
1 бронзавы медалі).
 Алімпійскую клятву ад імя 

атлетаў прамаўляў алімпій
скі чэмпіён 1948 года 43га
довы дыскабол Адольфа 
Кансаліні.
 Алімпійскі агонь быў запа

лены 18гадовым бегуном 
Джанкарла Перысам, які быў 
выбраны для гэтай гана
ровай місіі як пераможца 
кросу, праведзенага сярод 
маладых італьянскіх лёгка
атлетаў.
 Фехтавальшчык Аладар 

Герэвіч шосты раз запар 
выйграў алімпійскае золата 
ў каманднай шаблі ў складзе 
зборнай Венгрыі (1932–
1936, 1948–1960).

 ЦІКАВЫЯ ФАКТЫ

ПЕРШАЕ БЕЛАРУСКАЕ 
АЛІМПІЙСКАЕ ЗОЛАТА

Шчаслівыя Леанід Гейштар 
і Сяргей Макаранка

З жыцця рэгіёнаў

Паводле шклоўскай раённай 
газеты "Ударны фронт", на 
дадзены момант па горадзе 
і раёне налічваецца 508 
чалавек, запазычанасць якіх 
па камунальных паслугах 
і капітальным рамонце 
складае звыш 100 тысяч 
рублёў і цягнецца больш за 
тры месяцы. Вось яны і сталі 
аб’ектамі адключэнняў.

Ёсць нават і такія, у каго запа
зычанасць перавышае ад 4 да 5 
мільёнаў  рублёў.  Гэтыя  людзі 
першымі  трапляюць  пад  “зва
рачныя апараты і электрапілы”.

А  вось  як  каментуе  сітуа
цыю  начальніца  абаненцкага 
аддзела  УКП  “Жылкамгас”  На
талля Грыбанава:

—  Такі  лёс  чакае  ўсіх,  хто 
не  пагасіць  запазычанасць  у 
хуткім часе. Кватэраздымшчы
кі атрымліваюць такія паслугі, 
як ацяпленне, гарачае і халод
нае водазабеспячэнне, каналі
зацыя.  Зза  таго,  што  некато
рыя аплачваюць гэтыя паслугі 
з  вялікай  затрымкай  па  часе, 
жылкамгас не можа своечасо
ва  рамантаваць  цеплатрасы, 
рыхтаваць  кацельні  да  зімы, 
прыбіраць  смецце,  спілоўва
ць “аварыйныя” і сухія дрэвы, 
рабіць  капітальны  рамонт  бу
дынкаў  і  дахаў,  усталёўваць 
дзіцячыя  пляцоўкі,  добраўпа
радкоўваць двары.

Наталля  Грыбанава  так
сама  падкрэсліла,  што  не
плацельшчыкамі,  як  правіла, 
з’яўляюцца людзі, якія вядуць 
асацыяльны  лад  жыцця.  Хоць 
ёсць  і  такія,  каго,  сапраўды, 
шкада, але іх адзінкі.

На  сённяшні  дзень  агуль
ная  запазычанасць  непла
цельшчыкаў  за  камунальныя 
паслугі  ў  Шклоўскім  раёне,  у 
якім  пражывае  ўсяго  32  ты
сячы  чалавек,  складае  больш 
за 300 мільёнаў рублёў.

Сітуацыю пагадзіўся прака
ментаваць і кандыдат у прэзі
дэнты  ад  партыі  БНФ  былы 
дырэктар шклоўскага жылкам
гаса Рыгор Кастусёў:

—  Той  факт,  што  ў 
Шклоўскім раёне больш за 500 
чалавек маюць запазычанасць 
па аплаце камунальных паслуг, 
у  многім  абумоўлены  нізкім 

узроўнем  прыбыткаў  мясцо
вага насельніцтва, адсутнасцю 
ў  раёне  працоўных  месцаў  з 
годным  узроўнем  заработнай 
платы.  У  той  жа  час  не  магу 
зразумець, чым займаліся спе
цыялісты  шклоўскага  жылкам
гаса, якія дапусцілі, каб столькі 
людзей сталі даўжнікамі. З люд
зьмі  трэба  працаваць:  малаза
можным — дапамагаць з афар
мленнем  жыллёвых  субсідый 
у адпаведнасці з законам, бес
працоўным  —  даваць  магчы
масць  працаваць  у  камунгасе 
з  пералічэннем  часткі  грошай 
на  пагашэнне  запазычанасці. 
Бо  працы  ў  камунальнікаў  за
ўсёды шмат, людзей увесь час 
не хапае.

Паводле  меркавання  вы
даўца  незалежнай  газеты 
"Рэгіён" Барыса Вырвіча, праб
лемы  з  аплатай  камунальных 

плацяжоў  у  рэгіёне  будуць 
толькі павялічвацца:

—  Усе  мы  ведаем,  што  з  11 
жніўня  павышаны  адпускныя 
кошты на газ  (на 13,2%), а з 20 
жніўня — тарыфы на электрыч
ную  і  цеплавую  энергію  для 
юрыдычных  асоб  і  індывіду
альных  прадпрымальнікаў  (на 
20,9%).  Павышэнне  тарыфаў 
для  насельніцтва  —  пытанне 
часу. Улады пакуль не жадаюць 
гэтага рабіць, каб не сапсаваць 
настрой на парозе абвяшчэння 
прэзідэнцкай  выбарчай  кам
паніі. Таму і ідзе, як адзначаюць 
знаныя  эканамісты,  напампоў
ванне  эканомікі  "пустымі"  гра
шыма за кошт неабгрунтавана
га  павелічэння  зарплат,  пенсій 
і стыпендый. Рана ці позна гэта 
выльецца  ў  такі  рост  цэн,  што 
многія  людзі  будуць  проста  ў 
шоку. І асабліва складаная сіту
ацыя будзе з аплатай камуналь
ных паслуг, дзе цэны вырастуць 
на  парадак,  бо  кошт  расійскіх 
энерганосьбітаў  для  Беларусі 
будзе толькі павышацца. Ці змо
гуць  аплачваць  камунальныя 
паслугі  вясковыя  жыхары,  якіх 
маюць  малыя  заробкі?  —  гэта 
пытанне,  як  гаворыцца,  рыта
рычнае.  Аднак  жа  і  жыццёва 
важнае.

Пытанне  гэтае,  зразумела, 
да ўрада  і кіраўніцтва краіны, 
а  не  да  нейкіх  там  сціплых, 
затурканых  праблемамі  каму
нальнікаў...

ІРЫНА БЯГАНКІНА

У ШКЛОВЕ ДАЎЖНІКАМ АДКЛЮЧАЮЦЬ 
ВОДАЗАБЕСПЯЧЭННЕ І АЦЯПЛЕННЕ

“Свабода” атрымала ліст ад мастака 
Алеся Пушкіна з мястэчка Бобр Крупскага 
раёна Мінскай вобласці. Алесь Пушкін 
піша пра тое, як уладкоўваў у школу 
сына Мікалая:

“Міколка  ідзе  ў  бобрскую  школу  імя 
А.В.Луначарскага  (колішні  бальшавіцкі 
наркам  асветы  СССР).  Напісаў  я,  ведама, 
заяву, каб вучылі на беларускай мове.

25 жніўня зайшоў да начальніцы Крупс
кага РАНА і строга папярэдзіў,  каб не было 
непрыемнасцей і праблем. Алена Ігараўна 
Бялькова паабяцала, што не будзе.

У  першым  класе  —  15  вучняў,  Мікол
ку  аднаго  будуць  вучыць  на  беларускай 
мове.  Усе  бацькі  адмовіліся,  не  падтры
малі мяне.

Ужо выдалі падручнікі, яму аднаму — 

на беларускай мове. Паглядзім, што будзе 
далей”.

31 жніўня “Свабода” паведаміла, 
што сёлета ў Магілёве будзе адкрыты 
беларускамоўны клас. У  гэтым  класе 
будзе  вучыцца  адна  вучаніца  —  Ялінка 
Салаўёва.  Акрамя  сям’і  Салаўёвых  жада

ючых  атрымліваць  веды  пабеларуску  ў 
малакамплектным класе не знайшлося.

“Умовы  нас  задаволілі.  Будзе  асобнае 
невялічкае  памяшканне.  Выдзелілі  нам 
настаўніка.  У  ім  будуць  вучыцца  такія  ж, 
як  і Ялінка, першакласнікі. Праблем з ка
мунікацыяй з імі ў яе не будзе”, — раска
заў бацька Зміцер Салаўёў.

Ялінка Салаўёва наведвала адзіную бе
ларускамоўную групу ў садку № 81 Магілё
ва.  Разам  з  ёй  туды  хадзілі  яшчэ  чацвёра 
дзяцей. Адкрыцця групы дамагліся бацькі.

Паводле  афіцыйнай  статыстыкі,  43% 
вучняў  наведваюць  школы  з  рускай  мо
вай навучання, 52% — з беларускай.

77%  прадметаў  у  беларускіх  школах 
выкладаюцца на рускай мове, 18% — на 
беларускай.

РАДЫЁ СВАБОДА

ПУШКІН БУДЗЕ ВУЧЫЦЦА ПА-БЕЛАРУСКУ

А не будуць плаціць – адключым ваду!

Міколка Пушкін

Апошняя паласа

Заснавальнік ТАА “Тут і цяпер”

Галоўны рэдактор А. Уласаў (email: info@svabodaby.net)

Адрас г. Мінск, вул. Касцюшкі, 18

Падпісана ў друк 22:45 2.09.10

Тыраж 299 экзэмпляраў

8 10 370 672 829 35 
на гэты нумар вы можаце адправіць СМС з просьбай  

аформіць падпіску “Тут і цяпер” на свой адрас

падпіска на газету “Тут і цяпер” - БЯСПЛАТНАЯ

Новая  музыка,  акрамя 
версіі  на  кампактдыску,  ця
пер  выдаецца  і  на  вініле.  Да 
Беларусі  «вінілавы  бум»  паві
нен дабрацца ў бліжэйшы час, 
а  вось  месцаў,  дзе  можна  на
быць якасныя кружэлкі, не так 
і шмат.

ЕЎРАПЕЙСКАЯ НАСТАЛЬГІЯ
Упершыню  з  еўрапейскай 

модай  на  вініл  я  сутыкнуўся 
ў  Вільні,  дзе  ў  самым  цэнтры 
старога  горада  працуе  крама 
«Thelonious» (названая ў гонар 
джазавага  піяніста  Тэлоніуса 
Монка).  Аказалася,  што  вось 
гэтая сціплая крама ў сутарэн
ні на вуліцы Шкляной (Stikliu), 
12  —  ледзьве  не  еўрапейскі 
цэнтр вінілавага гандлю. Пры
намсі,  ва  Усходняй  Еўропе 
пра краму ведаюць бадай што 
ўсе  аматары  вінілу.  Цэны  на 
«пластмасу»  (як  называюць 
кружэлкі  самі  меламаны)  не 
вельмі  «кусачыя»  —  ад  6  да 
60  тысяч  (на  беларускія  гро
шы),  прычым  цана  залежыць 
ад стану кружэлкі і краінывы
творцы. І тут высветліўся ціка
вы  факт:  прадавец  вельмі  за
цікавіўся вінілавым гандлем у 
Мінску  і ўрэшце расказаў пра 
асноўны недахоп «Тэлоніуса»:

—  Чаго  нам  насамрэч  бра
куе,  дык  гэта  савецкіх  кружэ
лак з чымсьці кшталту Кабзона. 
Мы  ў  савецкія  часы  гэтага  ні

чога не куплялі — думалі, што 
яно  не  скончыцца  ніколі,  дый 
жадання гэта слухаць не было 
ніякага.  Цяпер  жа  арыгіналь
ных  пласцінак  The  Beatles  — 
бяры  не  хачу,  а  вось  Кабзона 
яшчэ пашукаць трэба. А тут час 
ад часу такая настальгія пачы
наецца, і ўсім гэтыя запісы пат
рэбны. Можа, у Мінску ёсць?

КЛУБ ФІЛАФАНІСТАЎ
Клуб  філафаністаў  віруе  па 

суботах  у  ДК  Трактарнага  за
вода.  Вініл  тут  таксама  можна 
набыць,  прычым  гэта  будуць 
сапраўдныя  старыя  фірмовыя 
пласцінкі, і цана ў іх — ад васьмі 
даляраў  па  курсе.  Мінусы:  усе 
гэтыя  гады  большасць  пласці
нак не на палічцы праляжалі, а 
некаторыя  дык  увогуле  жорс
тка «эксплуатаваліся». І «рэпер
туар»  гэтых  пласцінак  трэба 
разглядаць  з  пазіцыі  густаў 
савецкіх меламанаў 70х  і 80х, 

а гэта значыць, што тут квітнее 
англійскі хард і артрок, а ўсяго 
іншага вельмі і вельмі мала.

VINYLSHOP.BY
Таксама існуе інтэрнэткра

ма  vinylshop.by,  дзе  пра  кож
ную  кружэлку,  якая  выстаў
лена  на  продаж,  пададзена 
вычарпальная  інфармацыя. 
Але  цэны  скуголяць:  25  даля
раў, — у прынцыпе, сярэдняя 
цана  тутака,  што  ўдвая  дара
жэй, чым у віленскіх калег.

І  выбар  прадукцыі  нешы
рокі,  затое  якасць  кружэлак 
не  выклікае  дакораў,  а  калі 
штосьці не так — супрацоўнікі 
папярэджваюць. Заказаць і ат
рымаць кружэлку можна з рук 
на рукі ў Мінску, а ў іншых га
радах — праз пошту, але, зра
зумела, невядома, у якім стане 
яна да вас дабярэцца.

Асобна трэба ўзгадаць кра
му  «Містэрыя  гуку»,  што  ва 

ўнівермагу  «Рыга».  Там  пра
даецца  сучасны  вініл:  запісы 
могуць быць і 60х, і 70х, і на
ват 2000х, бо на вініле цяпер 
дубліруецца  амаль  усё,  што 
выходзіць. Каштуе такая круж
элка ад 60 да 160 тысяч.

ЮРАСЬ УСКОЎ, NN.BY

НЕСПАДЗЯВАНАЕ  
ВЯРТАННЕ ВІНІЛУ

У Еўропе вяртаецца мода на вінілавыя 
кружэлкі — кожная буйная дыскарня 
цяпер мае аддзел вінілу, дзе можна купіць 
як старыя, так і новыя плыткі.

1. ПЕСНЯРЫ. «Ты мне вяс
ною  прыснілася».  Гэты  дэ
бютны  альбом  мае  некалькі 
моцных хітоў  і дагэтуль  слу
хаецца на адным дыханні.

2. МРОЯ. «Дваццаць вось
мая  зорка».  Гэты  дыск  можа 
падацца  наіўным,  але  ён 
добра  адлюстроўвае  канец 
80х,  калі  ён  толькі  выйшаў. 
Найважнейшае вінілавае вы
данне ў гісторыі беларускага 
року,  прычым  яшчэ  на  «ўсе
саюзнай»  фірме  грамзапісаў 
«Мелодыя».

3. СТАНІСЛАЎ МАНЮШ-
КА.  Опера  «Страшны  двор». 
Опера,  якая  ў  перакладзе 
часцей  за  ўсё  называецца 
«Зачараваны  замак».  Самы 
папулярны  вініл  беларускай 
акадэмічнай музыкі.

4. МІХАЛ КЛЕАФАС АГІН-
СКІ. Паланэз  «Развітанне  з 
Радзімай».  Такі  мінівініл  за
ўжды  выдаваўся  з  якойсьці 
неабавязковай п’есай іншага 
кампазітара  на  другім  баку, 
але нават вокладка даказва
ла, што ўся пласцінка рабіла
ся менавіта для паланэза.

5. АРКЕСТР ЭДЗІ РОЗНЭ-
РА. «Бывай,  каханне!»  «Белы 
Армстронг», найвыбітнейшы 
беларускі  джазмен,  чые  за
пісы ў 70я гады мусілі быць 
размагнічаны, але ўсё ж такі 
частка  з  іх  захавалася.  Аба
вязковая  кружэлка  ў  калек
цыі аматара свінгу.
1936, 1948–1960).

ТОП-5 ВІНІЛАВЫХ 
КРУЖЭЛАК, ЯКІЯ ВАРТА 

МЕЦЬ У КАЛЕКЦЫІ:

Прайгравальнікі  
з кружэлкамі зноў  
каціруюцца! 


